
GOUVÈNÈ CUOMO ANONSE $71 MILYON DOLA POU BATI PLIZYÈ MILYE INITE LOJMAN KI PA CHÈ NAN ETA A 

 

 

Yo Prevwa Finansman ap Pote Plizyè Milyon nan Resous Piblik ak Prive epi Reyalize Objektif Lojman Eta a 

 

Gouvènè Andrew M. Cuomo te anonse gen $71 milyon dola ki disponib jounen jodi a nan New York State 

Homes & Community Renewal (HCR) pou lanse pwojè ki pare pou bati inite lojman ki pa chè nan eta a.  

 

“Ogmantasyon kantite lojman ki pa chè pou Nouyòkè ki nan bezwen se priyorite administrasyon an 

pandan de dènye ane ki sot pase yo,” te deklare Gouvènè Cuomo. “Dènye envestisman sa pral pote 

plizyè santèn milyon dola nan resous piblik ak prive pou reyalize objektif nou an ki se garanti chak fanmi 

New York ka jwenn lojman, ak tou lansman pwojè konstriksyon ki pare atravè eta a.” 

 

Early Award and Unified Funding Rounds for 2013 enkòpore anpil nouvo eleman ki ranfòse objektif 

lojman Eta a, tankou Pwojè Sekou nan Katastwòf, Devlopman ki oryante vè Transpò, ak pwojè nan Zòn 

Viktim Fort Drum la.  

 

Manm Komisyon HCR /Direktè Jeneral Darryl C. Towns di konsa, “Gouvènè Andrew Cuomo te bay ajans 

eta a responsablite pou mete resous eta a ansanm avèk resous lokal ak federal nan fason ki pi pwodiktif 

la. Pou nou, sa vle di travay ak asosye nou yo pou kreye ak konsève lojman bon mache, epi fè li yon lòt 

jan sou baz diferan bezwen chak rejyon genyen. N ap chèche pwojè k ap fè yon diferans nan kominote 

lokal yo, epitou n ap jwenn lòt resous, alafwa piblik ak prive.” 

 

Mizajou nan sibvansyon Unified Funding pou ane 2013 la gen ladann nouvo resous nan Community 

Investment Fund (CIF) lan ki afekte $5 milyon pou nouvo Fon Envestisman Pou Kominote Riral ak Iben an; 

egzijans efikasite enèjetik/ pèfòmans konstwiksyon ekolojik; ak konsiderasyon pou efikasite kou. Nan 

nouvo $5 milyon ki afekte pou sibvansyon CIF, 60% pousan pral ale nan pwojè nan zòn iben Eta New 

York, epi rès 40% an pral ale nan pwojè nan zòn riral Eta. Fon CIF yo ka sipòte devlopman non 

rezidansyèl  lojman bon mache pou plizyè itilizasyon nan zòn riral ak iben, epi nan zòn riral pral sipòte 

konsèvasyon ak reyablitasyon lojman bon mache ki egziste deja. Pou pwojè yo kalifye pou Early Awards 

yo, fòk yo se bon jan kalite pwojè ki pare pou reyalize youn nan objektif lojman spesifik Eta a, ki gen 

ladann:  

• Pwojè priyorite ki idantifye nan plan Regional Economic Development Council (REDC) yo  

• Pwojè Fort Drum Impact Area (Rejyon Nò) 

• Pwojè Sekou nan Katastwòf (pou kominote ki frape dirèkteman nan Sipè Ouragan Sandy, 

Siklòn Irene ouben Tanpèt Twopikal Lee) 

• Revitalizasyon pou plizyè revni/plizyè itilizasyon 

• Pwojè soutyen pou lojman anfavè veteran ki gen bezwen spesyal 

• Pwojè soutyen pou lojman anfavè NYS Office for People with Development Disabilities 

(OPWDD) 

• Pwojè Posiblite Lojman  

• Devlopman ki oryante vè Transpò (Transit-Oriented Development,TOD)  

• Pwojè Mitchell-Lama Portfolio  

• Pwojè Pwoteksyon Riral  

• Pwojè Restriktirasyon Lojman Piblik Eta a  

 

Lajan an disponib nan Aplikasyon Finansman Inifye HCR, yon pwosesis sous senp pou aplike pou plizyè 

gwoup finansman pou devlopman ki pa chè pou plizyè fanmi. Aplikasyon inifye fè pwosesis la vin efikas, 

nan efò Gouvènman an pou dekonpoze estrateji ki pa efikas epi ki double ki te alatèt finansman eta a 

anvan. 

 

Yo prevwa $71 milyon dola a pral jwenn plizyè santèn milyon dola nan resous piblik ak prive. Nan ane 

2012, HCR te bay 33 sibvansyon pou yon total $91 milyon dola nan prè avèk ti to enterè ak kredi fiskal 

pou bati ak konsève 2.060 inite lojman ki pa chè. Pwojè yo te jwenn plis pase $485 milyon dola nan 

sibvansyon, prè ak resous prive. 

 

Nan gwoup finansman sa a, aplikan yo ap fè konpetisyon pou: prè avèk ti to enterè nan Pwogram Fon 

Depo pou Lojman pou Moun ki pa Touche ase Revni (HTF); Kredi Fiskal Federal pou Lojman pou Moun ki 

pa Touche ase Revni (LIHTC); Pwogram Kapital HOME; Kredi Fiskal Eta a pou Lojman pou Moun ki pa 

Touche ase Revni (SLIHC) ak Fon Envestisman Kominotè (CIF). Espesyalman, y ap aksepte aplikasyon pou:  

• HTF - $32 milyon dola 

• LIHTC - $25 milyon dola  

O $22.000/maksimòm inite a 

O $1.43 milyon dola/maksimòm pwojè a ($1,65 milyon dola pou pwojè kote 50% oswa 

plis inite yo ki bati ap sèvi fanmi ki gen anpil timoun oswa moun ki gen bezwen espesyal) 

• HOME Capital - $5 milyon dola (depannde disponiblite afektasyon yo) 

• SLIHC - $4 milyon dola  

O $20.000/maksimòm inite a 

O $750.000/maksimòm pwojè a 

• CIF (Community Investment Fund) - $5 milyon dola 

 

W ap jwenn aplikasyon ak materyèl referans sou sitwèb HCR a sou 

http://www.nyshcr.org/Funding/UnifiedFundingMaterials/2013/index.htm. 

 

Dat limit pou pwojè Early Round se jedi 10 oktòb 2013, ak lòt aplikasyon pou pwojè pou jedi 5 desanm 2013. 

 

Gouvènè a te anonse anpwaye HCR pral òganize atelye sou Aplikasyon pou Finansman Inifye nan tout 

eta a. Men detay ajanda a.  

 

Mèkredi 4 septanm 2013, 10:00 AM 

Chanm Konsèy Minisipal Vil Rochester 

Lakomin - Sal 302 

30 Church St. 

Rochester, NY 14614 

 

Lendi 9 septanm 2013, 10:00 AM  

Hampton Plaza Ballroom 

38-40 State Street  

Albany, NY 12207 

 

Madi 10 septanm 2013, 10:30 AM 

Sal 510 

25 Beaver St,  

New York, NY 10004 

 

Anrejistreman alavans pa nesesè. Tout kesyon ki gen pou wè ak pwosesis aplikasyon ka ale jwenn  

UnifiedFunding@nyshcr.org ouben Biwol Rejyonal apwopriye a. 

